
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৩২
বেল্লিক রামায়ণ।






শুনিয়া বেল্লিক এই বাণী তার মুখে।

মুহূর্ত্তে ভয়েতে যেন উঠিল চমকে॥

বলিল, “তাই ত দাদা, কি হয় উপায়।

তুমি বই এ বিপদে কে আর তরায়॥

তোমারি ভরসা আমি সর্ব্বদা হে করি।

কেমনে বল না ভাই এ বিপদে তরি॥”

দর্প কয় “শীঘ্র এরে সঙ্গে মোর দাও।

একাকীই দিনকত থেকে হেথা যাও॥

আসিবে যখন তারা বাসাতে তোমার।

মোহিনীর দেখা তারা পাবে না ত আর॥

কাজে কাজে অবিশ্বাস না করিবে তারা।

তোমারেও ভেবে নাহি হতে হবে সারা॥

কলিকাতা সহরেই লইয়া ইহায়।

এই দণ্ডে চলে আমি যাব পুনরায়॥

কোন এক পাড়াগ্রামে নিকটে উহারি।

থাকিব একটি কোন বাসা স্থির করি॥

তার পর পত্র লিখে নে যাবো তোমায়।

সুখেতে মিলিব তিনজনে পুনরায়॥

আপাতত দিন কত একা রই হেথা।

অচিরে ঘুচিয়ে যাবে যত মনোব্যথা॥”

বেল্লিক বলেন, “ভাল তাই নয় কর।

তুমি এরে দিনকত কর স্থানান্তর॥

